
Departementet for Fiskeri, Fangst og Landbrug 

Aalisarnermut, Piniarnermut Nunalerinermullu Naalakkersuisoqarfimmut 
GOVERNMENT OF GREENLAND tunniunneqassaaq. 

Inatsisartunut ilaasortaq, 
Aqqaluaq Egede, Inuit Ataqatigiit 
/Maani 

§ 37 naapertorlugu apeqquteqaammut nr. 29/2019-imut akissut 

Inatsisartut suleriaasianni § 37, imm. 1 naapertorlugu raajaqassutsimik misissuinissaq 
kiisalu aalisarnermut inatsisissaq pillugit Naalakkersuisunut apeqquteqaatigisatit, uanga 
suliassaqarfinnit akineqartussanngorlugit innersuunneqarsimapput. 

Naalakkersuisunut apeqqutigisatit: 

Apeqqut 1: 
Raajaqassutsimik misileraanissaq UKA 2018-imi Inatsisartut ataatsimiinneranni 
Inatsisartunit akuerineqartoq pillugu Naalakkersuisut qanoq sulinermikkut 
malitseqartippat? 
Akissut: 
Misileraalluni raajarniarnissaq eqqarsaatigalugu, misileraalluni raajarniarsinnaanerup 
pilersinnissaanut periarfissaq, piffissami matumani illup avataaniittumi inatsiseqarnikkut 
nalilersortinneqarpoq. 

Apeqqut 2: 
Raajaqassutsimik misileraatitsinissaq raajarniuteqareersunut imaluunniit 
raajarnianut nutaanut periarfissiissutaassava? 
Akissut: 
Apeqqut 1-im ut akissutigineqartoq innersuussutigineqarpoq. 

Apeqqut 3: 
Raajarniarnermik inuussutissarsiummut aalisartunik nutaanik pulatitsinissamut 
inatsit aporfiusoq sorliua? 
Akissut: 
Kalaallit Nunaata aalisarnikkut oqartussaaffigisaani aalisagaqatigiinnut aalajanger
simasunut Naalakkersuisut ukiut tam aasa TAC-imik aalajangersaasarput, Aalisarneq 
pillugu inatsisartut inatsisaat nr. 18,31. oktober 1996-imeersumi § 5, pisassanik TAC
millu aalajangersaaneq naapertorlugu. 

Aalisartutut inuussutissarsiummi aalisartunik nutaanik peqalersinnaaneranut, aalisar
nermut inatsimmi paragraf-inik aporfilersuisunik soqanngilaq. Kisianni Kalaallit Nunaata 
aalisarnikkut oqartussaaffigisaani inuussutissarsiutigalugu aalisarsinnaanissaq, kapitali 
4-mi, §-ini 6-7-imi allanneqartutut aalajangersakkanit aallaaveqarluni aalajangersaaffi
gineqartarpoq. 

Tassunga ilanngunneqarnikuupput raajarniarnissamut akuersissutit piffissamut 
killeqanngitsum ut akuersissutit (akuersissut 2), akuersissutini pisassiissutit amerlassusii 

§ 5-imi pisarisinnaasat pillugit maleruagassat malillugit ilaasutut nalunaarneqassapput, § 
14 aamma § 14, imm. 2 naapertorlugit Naalakkersuisunit aalajangersarneqartarput, 
pisassiissutillu ilaat taakku § 17 naapertorlugu kingornunneqarsinnaapput. 

Apeqqut 4: 
Raajanik misileraatitsinissaq nutaaq ammaanneqartoq pillugu Naalakkersuisut 
aalisartunik misileraasinnaasunik ujartuisimappat? 
Akissut: 

Apeqqut 1-im ut akissutigineqartoq innersuussutigineqarpoq. 

Apeqqut 5: 
Misileraatitsinissaq nutaaq periarfissaalersoq arlaannik ajornartorsiuteqartitsiva 
aporfeqarpaluunniit? 
Akissut: 
Apeqqut 1-im ut akissutigineqartoq innersuussutigineqarpoq. 

Apeqqut 6: 
Aporfeqarsimappat aporfiusut qanoq Naalakkersuisuniit aaqqiiviginiarneqarpat? 
Akissut: 

Apeqqut 1-imut akissutigineqartoq innersuussutigineqarpoq. 

Apeqqut 7: 
Raajaqassutsimik misileraanissaq siunertaralugu qinnuteqartoqarsimava? 
Akissut: 
Misileraalluni raajarniarnissamut piumasaqaatinik aalajangersimasunik suli saqqummius
sisoqarnikuunngimmat, Naalakkersuisut qinnuteqaatinik tigusaqarnikuunngillat. 

Apeqqut 8: 
Aalisarnermut Inatsisissaq pillugu suliaq sumut killippa? 
Akissut: 
Naalakkersuisut Aalisarneq pillugu ataatsimiititaliarsuarmik pilersitsinissamik isumaqa
tigiissusiorlutik ingerlataqarput, aamma qanoq suleriartoqaqqinnissamik nalilersuiso
qarpoq, tassunga atatillugu aamma aalisarnermut inatsisissamik sulinermut tunngasunik. 

Apeqqut 9: 
Aalisarnermut inatsisissaq qaqugu Inatsisartuni sammineqassava? 
Akissut: 
Apeqqut 8-mut akissutigineqartoq innersuussutigineqarpoq. Naalakkersuisulli siunner
figivaat aalisarneq pillugu ataatsimiititaliarsuup sulinini 2019-ip naanerani naammas
sereersimassagai. 

Apeqqut 10: 
Aalisarnermut Inatsisissaq pillugu Naalakkersuisut sulinerat sumut killippa? 
Akissut: 
Apeqqut 8-mut 9-mullu akissutigineqartut innersuussutigineqarput. 

Apeqqut 11: 
Aalisarnermut Inatsisissaq pillugu suliap paamaarunneqarnera sumik 
patsiseqarpa? 

Akissut: 
Apeqqut 8-mut 9-mullu akissutigineqartut innersuussutigineqarput. 

Apeqqut 12: 
Avannaani Upernaviup aqutsiveqarfiani qassusersorluni qaleralinniartitsisarnerup 
piffissaata siusinnerusukkut aallartittalernissaa imaluunniit piffissaata 
sivitsorneqarnissaa Naalakkersuisut ammaffigaat? 
Akissut: 
Upernaviup eqqaani qaleralinniarneq pillugu pilersaarutinik immikkuullarissunik piffissami 
matumani Naalakkersuisut suliaqanngillat. Taamaattoq nunarput tamakkerlugu qalera
Iinniarluni aalisarnerup nalilersuiffiginissaanik suliaqartussamik suleqatigiissitamik 
Naalakkersuisut pilersitsissamaarmata ilisimatitsissutigineqassaaq. Taassuma saniatigut 
qaleralinnik qassutinik aalisarneq kommunip ileqqoreqqusaa aqqutigalugu malerua
gassiuunneqartarpoq. 

Apeqqut 13: 
Upernaviup aqutsiveqarfiani ukiumut qaleralittassat tamakkerlugit 
pisarineqanngitsoortartut tamakkerlugit pisarineqartalernissaat siunertaralugu 
Naalakkersuisut qanoq iliuuseqarpat? 
Akissut: 
Nunatsinni sumi tamani tunitsivinnik sanaartortoqarnissaanik aamma umiarsualiinissanik 
ingerlaavartumik qinnuteqaateqartoqartarpoq. Naalakkersuisut qinnuteqaatit Uperna
viullu aqutsiveqarfiani tunitsiviit tamakkiisumik tigooraasinnaassusiat ingerlaavartumik 
nalilersuiffigisarpaat. Tamatuma saniatigut apeqqut 12-imut akissutigineqartoq 
innersuussutigineqarpoq. 

InussiarnerSumik inuulluaqqusillunga 

Aali rnermut, Piniarnermut Nunalerinermullu Naalakkersuisoq 

INUIT ATAQATIGIIT 
Inatsisartuni 

14. januar 2018 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 
matumuuna saqqummiuppara. 

Naalakkersuisunut apeqqut: 

1. Raajaqassutsimik misileraanissaq UKA 2018-imi Inatsisartut ataatsimiinneranni Inatsisartunit 

akuerineqartoq pillugu Naalakkersuisut qanoq sulinermikkut malitseqartippat? 

2. Raajaqassutsimik misileraatitsinissaq raajarniuteqareersunut imaluunniit raajarnianut nutaanut 

peria rfissiissutaassava? 

3. Raajarniarnermik inuussutissarsiummut aalisartunik nutaanik pulatitsinissamut inatsit aporfiusoq 

sorliua? 

4. Raajanik misileraatitsinissaq nutaaq ammaanneqartoq pillugu Naalakkersuisut aalisartunik 

misileraasinnaasunik ujartuisimappat? 

5. Misileraatitsinissaq nutaaq periarfissaalersoq arlaannik aporfeqarpa? 

6. Aporfeqarsimappat aporfiusut qanoq Naalakkersuisuniit aaqqiiviginiarneqarpat? 

7. Raajaqassutsimik misileraanissaq siunertaralugu qinnuteqartoqarsimava? 

8. Aalisarnermut Inatsisissaq pillugu suliaq sumut killippa? 

9. Aalisarnermut inatsisissaq qaqugu Inatsisartuni sammineqassava? 

10. Aalisarnermut Inatsisissaq pillugu Naalakkersuisut sulinerat sumut killippa? 

11. Aalisarnermut Inatsisissaq pillugu suliap paamaarunneqarnera sumik patsiseqarpa? 

12. Avannaani Upernaviup aqutsiveqarfiani qassusersorluni qaleralinniartitsisarnerup piffissaata 

siusinnerusukkut aallartittalernissaa imaluunniit piffissaata sivitsorneqarnissaa Naalakkersuisut 

ammaffigaat? 

13. Upernaviup aqustiveqarfiani ukiumut qaleralittassat tamakkerlugit pisarineqanngitsoortartut 

tamakkerlugit pisarineqartalernissaat siunertaralugu Naalakkeruisut qanoq iliuuseqarpat? 

(Inatsisartuni ilaasortaq Aqqaluaq B. Egede I Inuit Ataqatigiit) 

Tunngavilersuut: 

Apeqqutit nassiussakka Inatsisartuni sulinermi paasissutissanik amigaateqarnera tunngaviuvoq. 
Naalakkersuisut akissuteqaatissaasa sulianik aalajangersimasunik qanoq ingerlatseqqinnissamut 
tunngavissanik amigaateqarnera matumuuna iliuuseqarfigaara. 

Neriullunga Naalakkersuisut apeqqutit pingaarutillit ullut qulit qaangiutsinnagit 
a kissuteqa rfig issagaat. 

